
"ᑲᓇᑕᒥᐅᑕᕈᖅᑎᓪᓗᒍ" ᓄᓇᕗᒥ ᐋᓐᓂᐊᖃᕐᓇᖏᑦᑐᓕᕆᔾᔪᑏᑦ, ᒥᓂᔅᑕ ᐅᖃᖅᑐᖅ 
 

ᐃᖃᓗᐃᑦ, ᓄᓇᕗᑦ (ᐊᐃᐳᕈ 8, 2002) - ᓄᓇᕗᒥᐅᑦ ᐅᑕᖅᑭᖕᒪᑕ ᐃᓚᐅᓕᕈᒪᓪᓗᑎᒃ 
ᐋᓐᓂᐊᖃᕐᓇᖏᑦᑐᓕᕆᔭᐅᓂᖏᓐᓄᑦ ᑲᓇᑕᐅᑉ ᐊᕕᒃᑐᖅᓯᒪᓂᖏᑦᑕ ᐱᔨᑦᓯᕋᖅᑕᐅᔾᔪᑎᖏᓐᓂᒃ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᐃᓄᓕᕆᓂᕐᒧᓪᓗ ᒥᓂᔅᑕ ᐃᑦ ᐱᑯ ᐅᖃᐅᔾᔨᓚᐅᖅᑐᖅ ᑲᓇᑕᒥ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᖃᐅᔨᓴᖅᑏᑦ ᐅᓪᓗᒥ. 
 
"ᐊᐃᕙᐅᑎᖃᖅᑎᓪᓗᒋᑦ ᖃᓪᓗᓈᑦ ᓄᓇᖏᓐᓂ ᑲᓇᑕᒥ ᐱᐅᓯᕚᓪᓕᕆᐊᖃᕐᓂᖓᓂᒃ ᐱᔨᑦᓯᖃᐅᑕᐅᔪᑦ, 
ᐊᐱᖅᑯᑎᒋᒐᑦᑎᒍᓕ ᓄᓇᕗᒥ ᖃᓄᖅ ᐋᓐᓂᐊᖃᕐᓇᖏᑦᑐᓕᕆᔾᔪᑕᐅᔪᓂᒃ ᐊᑐᖅᑎᑕᐅᔪᓐᓇᕐᓂᕐᕗᑦ,"  ᒥᓂᔅᑕ 
ᐱᑯ ᐅᖃᐅᔾᔨᓚᐅᖅᑐᖅ ᑲᐅᔨᓴᖅᑎᓄᑦ ᐊᖓᔪᖅᑳᕆᔭᐅᔪᖅ ᕈᐃ ᕉᒪᓇᐅ ᐃᖃᓗᖕᓃᑎᓪᓗᒋᑦ ᑖᒃᑯᐊ 
ᖃᐅᔨᓴᐃᔪᑦ ᓯᕗᓂᒃᓴᖏᓐᓂᒃ ᐋᓐᓂᐊᖃᕐᓇᖏᑦᑐᓕᕆᓂᐅᑉ ᑲᓇᑕᒥ. 
 
"ᐋᖅᑭᒃᓯᒋᐊᖃᕋᑦᑕ "ᑲᓇᑕᒥᐅᑎᑖᓕᖅᑎᑕᐅᓗᓂ" ᓄᓇᕗᑦ ᐋᓐᓂᐊᖃᕐᓇᖏᑦᑐᓕᕆᓂᖓ 
ᓇᓕᒧᒌᓕᖃᑕᐅᔾᔪᒥᓂᐊᕐᒪᑦ ᐋᖅᑭᒃᓯᒪᔾᔪᑕᐅᔪᑎᑐᑦ ᐃᓚᖏᓐᓂ ᑲᓇᑕᒥ.  ᐃᖃᓗᐃᑦ 
ᐋᓐᓂᐊᕐᕕᖃᕋᓗᐊᖅᑎᓪᓗᒍ, ᐃᖢᐊᖅᓴᐃᔩᑦ (ᓘᑖᑦ) ᐊᒻᒪᓗ ᐋᓐᓂᐊᖅᑐᓄᑦ ᐅᐸᒐᐃᑦ, ᑕᐃᒪᓐᓇᐃᖏᒻᒪᑕ 
ᐃᓘᓐᓇᑲᓴᖏᓐᓂ ᓄᓇᕗᑦ ᓄᓇᓕᖁᑎᖏᓐᓂ, ᐋᓐᓂᐊᓯᐅᖅᑎᖃᖅᑎᓪᓗᒋᑦ ᐊᑕᐅᓯᕐᒥᒃ ᐃᓚᖏᑦ,"  ᒥᓂᔅᑕ 
ᐱᑯ ᐅᖃᓚᐅᖅᑐᖅ. 
 
ᐅᖃᕆᐊᒃᑲᓐᓂᖅᑐᓂᐅᒃ ᐅᖃᐅᓯᕆᓚᐅᖅᑕᖓ ᓯᕗᓕᖅᑎ ᐹᓪ ᐅᑲᓕᖅ ᒫᓐᓇᒫᖅ ᓯᕗᓕᖅᑏᑦ 
ᑲᑎᒪᓂᖃᖅᑎᓪᓗᒋᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᕚᓐᑰᕙᒥ, ᒥᓂᔅᑕ ᐱᑯ ᐅᖃᓚᐅᖅᑐᖅ.  
"ᐋᓐᓂᐊᖃᕐᓇᖏᑦᑐᓕᕆᔾᔪᑎᑦᑕ ᐋᖅᑭᒃᓯᒪᓂᖏᑦ ᐃᓚᑰᓗᐊᕐᒪᑕ, ᐃᖃᓗᖕᓂᓘᓐᓃᑦ.  
ᐱᐅᙱᓐᓂᖅᓴᐅᓂᑯᒧᑦ ᖃᓪᓗᓈᑦ ᓄᓇᖏᓐᓂ ᓄᓇᓕᕋᓛᖑᓂᖅᓴᓂᒃ ᐊᔾᔨᒌᙱᓐᓂᖃᓗᐊᒧᑦ 
ᓇᓪᓖᕌᕈᑎᒃᓴᐅᖏᑦᑐᑦ.  ᐊᖏᔪᓂᒃ ᐋᖅᑭᒋᐊᕆᐊᖃᖅᑐᑦ ᐊᒻᒪᓗ ᐊᖏᓪᓕᒋᐊᕐᓗᒋᑦ, ᐃᓗᐊᖅᑐᒥᒃ 
ᓴᖅᑭᕝᕕᐅᓯᒪᒐᑦᑕ ᐅᓄᖅᓯᕙᓪᓕᐊᓂᖅᐹᓄᑦ ᐃᓄᖕᓄᑦ ᑲᓇᑕᒥ. 
 
ᐱᓗᐊᕆᓪᓗᓂ, ᐋᓐᓂᐊᖃᕐᓇᖏᑦᑐᓕᕆᓂᖅ ᐊᑭᑐᔪᒻᒪᕆᐅᖕᒪᑦ ᓄᓇᕗᒥ ᓴᓂᐊᓂ ᐊᓯᑦᑕ ᐱᔾᔪᑎᒋᓪᓗᒍ 
ᐅᖓᓯᒃᑑᑎᒌᒃᑐᑦ ᐅᐸᐃᓐᓇᕋᒃᓴᐅᒐᑎᒡᓗ, ᒥᓂᔅᑕ ᐱᑯ ᐅᖃᓚᐅᖅᑐᖅ.  "ᑕᒪᓃ ᐃᓄᖁᑎᖃᕋᑦᑕ 29,000.  
ᐃᓂᖃᖅᑐᑎᒡᓗ 1/5-ᖓᓂᒃ ᑲᓇᑕᐅᑉ.  ᐱᖓᓲᓕᖓᓪᓗᑎᒡᓗ ᖃᐅᔨᓴᐅᑎᑦᑕ ᐊᔾᔨᒌᙱᓐᓂᖏᑦ.  
ᑕᒪᕐᒥᑲᓴᒃ ᐋᓐᓂᐊᖃᕐᓇᖏᑦᑐᓕᕆᔭᐅᓂᕗᑦ ᑲᒪᒋᔭᐅᖃᑦᑕᖅᑐᑦ ᑕᒪᕐᒥᑲᓴᒃ ᖃᓪᓗᓈᑦ ᓄᓇᖏᓐᓂ ᐊᒻᒪᓗ 
ᑮᓇᐅᔭᐃᖃᑦᑕᖅᑐᒍᑦ $30-ᒥᓕᔭᓐ ᐊᕐᖄᒍᒥ ᐃᖏᕐᕋᔾᔪᑎᑐᐃᓐᓇᕐᓄᑦ ᐋᓐᓂᐊᕐᕕᓕᐊᖅᑐᓄᑦ.  1-ᑖᓚ, 8-
ᑖᓚᒥᒃ ᐅᖅᓱᐊᓗᖏᓐᓅᖃᑦᑕᖅᑐᑦ ᖃᖓᑕᔫᑉ ᓱᐴᔫᑦ." 
 
ᓄᓇᕗᑦ ᐊᐅᓚᑦᓯᖃᑦᑕᕐᑐᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᑦᓯᐊᖃᓱᐊᖅᑐᑎᒃ, ᑭᓯᐊᓂ ᑕᒪᓐᓇ 
ᓈᒻᒪᙱᓗᐊᕐᒪᑦ ᐱᕈᖅᐸᓪᓕᐊᑎᑦᓯᔾᔪᑎᒋᓗᒍ ᐋᓐᓂᐊᖃᕐᓇᖏᑦᑐᓕᕆᔾᔪᑕᐅᓂᐊᖅᑐᓂᒃ ᓈᒪᒃᑐᓂᒃ 
ᐱᔨᑦᓯᕋᕈᑕᐅᔪᓂᒃ ᐊᓯᑦᑕ ᓴᓂᖏᓐᓂ ᓇᒥᑐᐃᓐᓇᖅ, ᑖᓐᓇ ᒥᓂᔅᑕ ᐃᓚᒋᐊᕆᓚᐅᖅᑐᖅ; "ᓄᓇᕗᑦ 
ᐊᔾᔨᐅᖏᑦᑐᒥᒃ ᐅᔾᔨᖅᑑᑎᖃᕆᐊᖃᕐᒪᑦ ᑮᓇᐅᔭᐃᔭᕐᓂᕐᒧᑦ.  ᑲᔪᓯᓯᒪᔪᒥᒃ ᐊᒻᒪᓗ 
ᖃᓄᐃᓕᐅᕈᓘᔭᕈᓐᓇᖅᑐᓂᒃ ᐃᑲᔪᖅᑎᖃᕐᓂᕗᑦ ᒐᕙᒪᑐᖃᒃᑯᓐᓂᒃ ᐱᑕᖃᕆᐊᖃᕐᒪᑦ ᓄᓇᕗᑦ ᑕᒪᑐᒧᖓ 
ᑐᕌᖅᑕᒥᓄᑦ ᑎᑭᓐᓂᐊᖅᐸᑦ. 
 

Communications 2002-24-C 



"ᑎᑭᐅᑎᒐᓱᐊᕐᓂᖅ ᑲᓇᑕᒥ ᐊᑐᖅᑕᐅᖃᑦᑕᖅᑐᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᔾᔪᑎᖃᙱᒻᒪᑦ ᐃᓄᖕᒧᑦ 
ᐊᑕᐅᓯᕐᒧᑦ ᑮᓇᐅᔭᐃᕈᑎᖃᕐᓂᖅ, ᑭᓯᐊᓂ ᑮᓇᐅᔭᐃᕈᑎᖃᕐᓂᖅ ᐃᑲᔫᑕᐅᒋᐊᓕᖕᓄᑦ, ᑎᑭᐅᑎᒍᓐᓇᓕᖁᓪᓗᑕ 
ᑲᓇᑕᒥ ᐊᑐᖅᑕᐅᔪᓄᑦ, ᓄᓇᓕᐅᔪᑦ ᒥᑭᒐᓗᐊᖅᐸᑕ ᐅᕐᓂᒃᑕᐅᒐᔪᙱᒃᑲᓗᐊᖅᐸᑕ ᓲᕐᓗ ᓄᓇᕗᒦᑦᑐᑎᑐᑦ," 
ᒥᓂᔅᑕ ᐱᑯ ᐅᖃᐅᔾᔨᓚᐅᖅᑐᖅ ᖃᐅᔨᓴᖅᑎᐅᔪᓂᒃ. 
 
ᐊᖅᑯᑕᐅᔪᓐᓇᖅᑐᖅ ᐃᓚᖓᑦ ᐱᑎᑕᐅᔪᓐᓇᕐᓂᕐᒧᑦ ᑕᒪᒃᑯᓂᖓ ᐱᔨᑦᓯᕋᐅᑕᐅᔪᓂᒃ ᑖᒃᑯᐊ ᐅᓄᖅᓯᒋᐊᕐᓗᒋᑦ 
ᑐᓴᖃᑦᑕᐅᑎᓕᕆᔾᔪᑏᑦ ᖃᕆᓴᐅᔭᒃᑯᑦ, ᑖᓐᓇ ᒥᓂᔅᑕ ᐅᖃᓚᐅᖅᑐᖅ.  " ᓄᓇᕗᑦ ᐊᖅᑯᑎᑐᐊᖓ 
ᑐᓴᐅᒪᖃᑦᑕᐅᑎᓕᕆᔾᔪᑎᒋᓪᓗᒋᑦ.  ᐱᑕᖃᒃᑲᓐᓂᕐᓂᖓ ᖃᖓᑦᑕᖅᑎᑕᐅᓯᒪᔪᓂᒃ  ᐊᖏᓪᓕᒋᐊᕈᑕᐅᒐᔭᕐᒪᑦ 
ᑕᓚᕖᓴᒃᑯᑦ ᐋᓐᓂᐊᖃᕐᓇᖏᑦᑐᓕᕆᔭᐅᔪᓐᓇᕐᓂᕐᒧᑦ.  ᑕᓚᕖᓴᒃᑯᑦ ᑐᓴᖃᑦᑕᐅᑎᖃᕆᐊᖃᕋᑦᑕ 
ᒥᑭᓪᓕᒋᐊᕈᑎᒃᓴᖏᓐᓂᒃ ᑐᐊᕕᕐᓇᖅᑐᒃᑯᑦ ᐊᐅᓪᓚᖅᑎᑦᓯᖃᑦᑕᕆᐊᖃᕐᓂᖅ ᖃᓪᓗᓈᑦ ᓄᓇᖏᑦᑕ 
ᐋᓐᓂᐊᕐᕕᖏᓐᓄᑦ," ᑖᓐᓇ ᒥᓂᔅᑕ ᐅᖃᖅᑲᐅᔪᖅ. 
 
ᐅᖃᐅᓯᖃᖅᑐᓂ ᑕᒪᒃᑯᐊ 85-ᐳᓴᙱᑦ ᓄᓇᕗᑦ ᐃᓄᖏᑦᑕ ᐃᓄᒻᒪᕆᐅᖕᒪᑕ. ᑖᒃᑯᐊ ᒐᕙᒪᑐᖃᒃᑯᑦ 
ᐊᑯᓂᐊᓗᒃ ᐊᒻᒪᓗ ᐊᔾᔨᐅᖏᑦᑐᒥᒃ ᐱᖃᑎᒌᑦᓯᐊᕐᓂᖃᖃᑦᑕᖅᓯᒪᔪᑦ ᐱᖃᑎᒋᓪᓗᒋᑦ ᐃᓄᖕᓂᑦ.  
ᐅᒃᐱᕈᓱᒃᑲᑦᑕ ᑖᒃᑯᐊ ᒐᕙᒪᑐᖃᒃᑯᑦ ᑮᓇᐅᔭᑎᒍᑦ, ᑕᐃᒪᙵᓂᑐᖄᓗᒃ ᐊᒻᒪᓗ ᑲᓇᑕᐅᑉ ᑐᙵᕕᖓᑎᒍᑦ 
ᐱᓕᕆᐊᒃᓴᖃᕐᒪᑕ ᓄᓇᖃᖅᑳᖅᓯᒪᔪᑦ ᐃᓄᖁᑎᖏᓐᓄᑦ ᑲᓇᑕᓕᒫᒥ, ᐃᓚᐅᓪᓗᓂ ᐃᓄᐃᑦ ᓄᓇᕗᒥ. 
 
"ᐊᒃᓱᕈᖅᑐᑕ ᐊᑐᓕᖁᔨᕗᒍᑦ ᑖᒃᑯᐊ ᒐᕙᒪᑐᖃᒃᑯᑦ ᐊᖏᕈᑎᖃᕐᓗᑎᒃ ᐊᒻᒪᓗ ᓴᖅᑭᑦᓯᓗᑎᒃ 
ᑲᒪᒋᒋᐊᖃᖅᑕᒥᓂᒃ 85-ᐳᓴᙱᓐᓄᑦ ᐅᓄᕐᓂᖏᑦᑕ ᐃᓄᐃᑦ ᓄᓇᕗᒥ.  ᑭᐳᒡᓗᒍ, ᐱᔪᒪᑐᐃᓐᓇᖅᐳᒍ ᐊᒻᒪᓗ 
ᐱᓕᕆᖃᑎᖃᕈᒪᓪᓗᑕ ᐃᑲᔪᖅᑎᒌᖕᓂᒃᑯᑦ ᐱᖃᑎᒋᓗᒋᑦ ᒐᕙᒪᑐᖃᒃᑯᑦ ᐅᖃᐅᓯᖃᕐᓗᑕ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᑲᔫᑕᐅᒋᐊᖃᖅᑐᓂᒃ ᓄᓇᕗᒥᐅᓕᒫᓄᑦ," ᑖᓐᓇ ᒥᓂᔅᑕ ᐱᑯ 
ᐅᖃᐅᔾᔨᓚᐅᖅᑐᖅ ᓈᓚᖕᓂᖃᖅᑐᓄᑦ. 

ᑐᑭᓯᒋᐊᒃᑲᓐᓂᕈᒪᒍᕕᑦ, ᐅᖃᕐᕕᒋᓗᒍ: 
ᓃᒥᓄ ᕙᐃᓅᓯᑭ 
ᓄᓇᕗᑦ ᒐᕙᒪᖏᑦᑕ ᑐᓴᖃᑦᑕᐅᑎᓕᕆᔨᖏᑦ 
ᐅᖃᓘᑖ:  (867)-975-6001 

